
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
 
«Мирӧвӧй ёрдысьяслысь удж могмӧдан шӧрин» Коми Республикаса канму казённӧй учреждениелы выль ним сетӧм йылысь да «Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмӧ вежсьӧм пыртӧм йылысь
Коми Республикаса Веськӧдлан котыр шуис:

1. «Мирӧвӧй ёрдысьяслысь удж могмӧдан шӧрин» Коми Республикаса канму казённӧй учреждениелы сетны выль ним - «Коми Республикаса юстиция министерстволысь удж могмӧдан шӧрин» Коми Республикаса канму казённӧй учреждение (водзӧ — Шӧрин). 

2. Вынсьӧдны Шӧринса уджалысьяслысь медыджыд штат лыдсӧ 144 единица.  

3. Коми Республикаса юстиция министерстволы Шӧринлысь учредительнӧй документъяссӧ урчитӧм пӧрадокын лӧсьӧдны тайӧ шуӧм серти.  

4. Пыртны «Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмӧ татшӧм вежсьӧм: 
Коми Республикаса канму сьӧмкуд да казённӧй учреждениеяслӧн лыддьӧгын, кодъяслӧн уджалысьяс вылӧ паськалӧ «Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмлӧн выныс, мый вынсьӧдӧма шуӧмӧн (1 №-а содтӧд):  
7 пункт гижны тадзи:

«7. «Коми Республикаса юстиция министерстволысь удж могмӧдан шӧрин» Коми Республикаса канму казённӧй учреждение».

5. Тайӧ шуӧмыс вынсялӧ 2016 вося тӧвшӧр тӧлысь 1 лунсянь. 

Коми Республикалӧн

Веськӧдлан котырса Веськӧдлысь                                                    В. Тукмаков

Сыктывкар

2015 вося ӧшым тӧлысь 31 лун

